
18. EUSKAL DENDA 
AURKEZPENA 
  
 Durangoko Euskal Dendak zenbaki magikora iritsi da, adinez nagusi egin baita. 
Atzera begirako perspektiba ematen duen urtemuga da, etorkizunari nolabaiteko 
ikusminarekin begiratzekoa.  Arbaso artisauen elkarte nazionalak antolatzen du eta 
Euskal Herriko artisautzaren erakusleiho garrantzitsutzat hartzen dute; edizio honetan ere 
hala egiaztatuko da. Izan ere, artisau berriak izateaz gain, bisitariekin elkarri eragiten 
ipiniko dituen jarduera sorta garrantzitsua dakartza aurtengoak. Azken urteotan tradizio 
bilakatu den legez, azoka hau Durangoko merkatu plazan egingo da abenduaren 5etik 8ra. 
 
 Aurtengo edizioaren slogana honakoa da: “Artisautza eskura - La artesanía al 
alcance de tus manos”. Etorkizun itxaropentsua eta konfiantzaz beterikoa dakarkigu. 
Arbasokoek artisautzaren aitzindaritzat dute euren elkartea, gehienek lanbide zaharren 
aldekoak baitira, baina berrikuntza-plusa gehitu duten zenbait ere badira. Horrela bada, 
lanbide zaharrei eutsita, eraldatu eta garaikide bihurtu dituzte, beti ere, eskuz lantzeko 
ikuspuntu eta irizpidetik abiatuta. Beraz, Euskal Dendan edozein amets artistiko edota 
artisautzakoa egia bihurtu daitekeela sumatu ahalko da. Krisi garai hauetan, egoera zail 
honetan, Arbasok honako mezua bidali gura du: nahikoa da nahi izatea.   

  
Beste behin ere, Euskal Denda sektorearen erakusleihorik onena izango da. 

Helburu nagusia artisautza tradizionala zein garaikidea bultzatzea eta merkaturatzea da, 
beti ere, Euskal Herrian egindakoaren zigiluaz. Bestalde, azokan zehar, bisitariek bertatik 
bertara ikusi eta gozatu ahalko dute artisauen lanekin, eginkizun ia ezinbestekoa 
profesional hauek biziraungo badute; horixe baita gaur egun Euskal Dendaren funtsa.  
  
 Esperientzia honi esker, bisitaria ohartuko da lanbide zaharrak indarrean daudela, 
eta ez dela artisau piezen kalterako. Izan ere, piezei norberak ematen dio bizia, dela 
apaingarri gisa, dela egunero erabiltzeko. Pieza guztiak eskulan eta artisautza prozesuen 
arauak errespetatuz diseinatzen dira. Euretariko askotan, ordea, berrikuntzara jotzen da 
eta inspirazio iturria orainean eta geroan topatzen dute. Horregatik bada, gaur egun 
artisau izatea garaikide izatea da. 

 
 Ezin dugu ahaztu artisautza bizimodu bat dela. Halaber, gure herriaren balio 
kulturalak bultzatzeko eta garapen ekonomikoa sustatzeko modu bat ere bada, eta galtzen 
doazen ogibideak bizi-iraunarazteko. Hartara, ekimen honen inguruan, Euskal Herrietako 
artisautzaren eta antzinako lanbideen gailenak batuko dira 
 

Euskal Denda dirauen bitartean, hainbat ekintza ludiko egingo dira azoka barruan 
artisauaren eta bisitarien arteko interakzioa dinamizatzeko eta, azken batean, bisitaria 
artisautzaren munduan sararazteko.     

PARTE HARTZAILEAK ETA ESPEZIALITATEAK 
 

Euskal Dendak Euskal Herriko lurralde guztietako ordezkariak izango ditu. 
Guztira 52 erakusketari bilduko ditu, artisau arabar, baxenafar, bizkaitar, gipuzkoar, 
lapurtar eta nafarrak. Aurreko edizioetako kopuru antzekoa, baina nobedade moduan, 
aipatu behar da, aurten, hamar profesionalek lehenengoz parte hartuko dutela.   
 
 Beste behin ere, Bizkaia izango da ordezkari gehien izango dituen lurraldea, 23 
artisau, hain zuzen ere. Gipuzkoak 15 izango ditu, Nafarroak 10, Arabak 2 eta Nafarroa 
Behera eta Lapurdik bana. Durangaldeak, artisautzaren epizentro garrantzitsuak, zazpi 
ordezkari ekarriko ditu Euskal Dendara, honakoak: Mañariko Carmen, zeramikan 
espezialista; Eneko Unzalu bitxigile durangarra; jantzigintza tradizionala lantzen duen 
Amorebieta-Etxanoko Jaialdi; Durangoko Restaurarte, 2010eko stand onena sariaren 
irabazlea; Jaio Gazta, gazta ekoizle iurretarra; ehuna lantzen duen Zamua; Elorrioko 
Wandel, larrua lantzen duen sortzailea, aurtengo azokan nobedadea.   
  

Sektorekako ordezkaritzari dagokionez, honakoak izango ditugu: zortzi 
nekazaritzako elikagaien arlokoak, bost beirakoak, bederatzi metalekoak, bat gehiago 
iazko edizioan baino. Halaber, zeramikako lau eta egurra lantzen duten zortzi izango dira 
aurtengoan. Azken gremio honetan jauzi kualitatiboa egin da, iazko edizioarekin 
alderatuta ordezkaritza bikoiztu egiten baita, eta zaharberritzaile bat ere izango da. 
Ehungintzari dagokionez, bederatzi erakusketari aipatu behar ditugu, eta larrugintzan 
bost. Halaber, denbora eta espazioa emango zaizkie koadernaketaren munduari, euskal 
kirolari eta kosmetikari. Birziklatutako gaiek ere erakusmahaia izango dute.  
   

Erakusketari berriak hamar izango dira. Lehen aldiz etorriko dira Orkin bitxigile 
nafarra, Milimetrotan bitxigile gipuzkoarra eta Yade bizkaitarra. Arestian esan bezala, 
lehengoz izango da larrua lantzen duen Wandel, eta e-mendi ere bai. Egurra lantzen 
dutenen artean Jose Luis Anso nafarra eta DPM etorriko zaizkigu lehen aldiz, eta 
Bizkaitik Zur Berri. Halaber, berriak izango dira Labegur eta Jaio Gazta nekazaritzako 
elikagaien ekoizleak.   
  
 
KULTURA GONBIDATUA 
 
 Aurtengo Euskal Dendaren edizioaren kultura gonbidatua Eskozia izango da. 
Horretarako hango artisaua Peter Gillies etorriko da. Berari esker haien ohiturak eta 
usadioak ezagutuko ditugu. 
  
 Peter Gillies Eskoziako Highlandsekoa da. Glasgowen dauka tailerra eta han 
ematen dizkio orduak beira lantzen eta margozten. Durangon erakutsiko digu zer nolako 
materialak erabitzen dituen eta bere lanak zer prozedura behar duten osatzeko. 

2013ko JARDUERAK 
 
 Euskal Dendaren arauetako bat bisitariak artisautza tradizionalean murgiltzea da. 
Asmoa baita antzinako lanbideak ezagutaraztea eta horietan sakontzea. Horregatik bada, 
edizio bakoitzean, bertan, zuzeneko erakustaldien alde egin da. Horixe baita, azoka honen 
zutabeetako bat, eta aurten ere izango dira han bertan artisauen erakustaldiak, zeinetan 
bisitariak parte hartzera gonbidatuta dauden.  
  
 Euskal Dendak diruen bitartean, azoka-lekuan egurrarekin lotutako hainbat 
ekintza burutuko dira, beteak beste, materialak ezagutzeko ikastaroa eta egurra lantzeko 
Zur Berriko Jorge Garciak emango duena. Bestalde, Roman Adurizek egurrezko kateak 
zelan egiten diren erakutsiko du.  
 
 Forja-lan artistikoaren erakustaldia Nafarroako Forjas Brun-eko forjaren 
interpretazio zentroko kideek egingo dute. Europako beiraren putz-egile 
entzutetsuenetarikoak ere izango dira, Gipuzkoako Argia Badagoko kideak. 
Eltzegintzako erakustaldi eta praktikak Loitz Ceramica, Susko Zeramika, Carmen Perez 
eta Bego Rojo bizkaitarren eskuetatik etorriko zaizkigu.     
 
 Karameluak eta papiroflexia egiteko tailerrak muntatuko zaizkie gazteenei, 
gehienbat, baina helduei zuzenduta ere bai. 
 

Aurtengo aukera garrantzitsuenetakoa biosorkuntza tailerra izango da. Bertan 
intsektuentzako habitat desberdinak egiteko prozesua erakutsiko da. Horrela, natura eta 
artisautza espazio berean batuko ditugu. Sondikatik datorkigu jarduera aitzindari hori, 
DPM Innovación enpresaren eskutik. 
 
 Halaber, Euskal Dendaren lau egunetan, “artisau despistatua” lehiaketan parte 
hartu ahalko dute bisitariek, beraiek hautatuko baitute zein izan den erakustoki onena. 
Zozketak ere izango dira: erosketa-baleak eta egurra lantzeko ikastaroetan parte hartzea. 

 
 
KARTELA 
 
 Euskal Herriko artisautza sektorea zenbait gremiok osatzen dute, eta horietako 
bakoitzeko artisau bakoitzak objektu desberdinak eta nor berarenak eskaintzen ditu. 
Edizio seinalatu eta berezi honetako kartelari ez zaio aurpegirik ipini, baina bai eskulan 
bati eskuak, artisauen tresna baitira ezinbesteko helburura iristeko: amets lorgarriak 
errealitate bihurtzea.        

ARTETSU GALA 
  
 2005ean hasi ginen Artetsu sariak ematen, Arbaso elkartearen hamargarren 
urteurrenarekin batera. Sari hauen bitartez, banakakoen edota entitateen lana aintzat hartu 
nahi dugu. Halaber, konplizitaterako bidea eta loturak sortu nahi ditugu aipaturiko lan 
hori apurka-apurka hazten joan dadin eta, era horretan, gure artisautzaren aldeko hain 
garrantzitsua den kontzientziazioa ere eragingo dugu.   
   Horregatik bada, zentzu guztietan artisautzaren alde egiten duten artisauak, 
erakundeak eta hedabideak saritzen ditugu. Bederatzigarren edizio honetako Artetsu 
sariak honakoak izango dira:  
  
BIZITZA OSOA: Forjas Brun. 
ERAKUNDEAK LAGUN: Bizkaiko Foru Aldundiko Ekonomia Sustatzeko Saila 
HEDABIDEAK: GARA. 
GURE TRADIZIOAK HEDATZEA: Bertsozale Elkartea 
EUSKARAREN SUSTATZEA: Kontseilua. 
 
 Sariak emateko gala abenduaren 5an, ostegunean, egingo da San Agustín Kultur 
Gunean, arratsaldeko 19:30ean. Sariaren ikurra esku bat da, gai eta tresna nahitaezkoa, 
ezinbestekoa artisautzan jarduteko. Beiraz eginiko alegoria bat da, gardentasuna, argia, 
ardura eta lan-xehetasunarena. Egilea, Bilboko Iker Sanz da, Iger by Aker artisau-
tailerrekoa. 
 
 Hona hemen, sortzaileek piezari buruz duten ikuspuntu poetiko eta filosofikoa: 
 “Hastapenetara atzera eginez gero, esku sendoa ikusten dugu, oinarrizko tresna 
itxuraduna. Zabalik dago, unearen zain, ideiaren zain, prest aldaketa has dadin. Biluzik 
dago eta, milioika argi tindatuk inguratuta, bere barrena zeharkatzen uzten digu; 
badirudi aurkako material aldakor batek osatu duela”.  
 
 
 
 
 
EUSKAL DENDAREN IBILBIDEA 
 
 Euskal Denda gero eta ezagunagoa eta bere arrakasta gero eta handiagoa da. Hala 
ere, oraindik ez du mugara jo. Egia da 20.000 bisitari izan dituela eta hori lorpen handia 
hartu zuela bere momentuan, baina, Arbasoren ustez kopuru hori gainditu daiteke. 
Aurtengo edizioan, ekonomia globala pairatzen ari den krisialdia gaindituko delakoan, 
espero dugu bisitari kopurua handitzea eta salmenta gehiago izango dugula.  

ARBASO: sustatzaileak 
 
            Arbaso da Euskal Dendaren eragilea; Gizarte Izaera duen irabazi asmorik gabeko 
elkartea da. Helburu nagusia honakoa du: euskal artisautza tradizionala eta garaikidea 
bultzatzea Euskal Herrian.   
  
 Arbaso izaera nazionala duen artisauen elkarte bakarra da Euskal Herrian. Ia ehun 
artisau-tailer biltzen ditu. Helburuak honakoak dira: 
 

− Euskal artisautza sektorearen ordezkariak izatea. 
− Artisautza tradizionala ezagutaraztea eta egunero erabiltzea sustatzea.  
− Labela edo jatorrizko izendapena lortzea euskal artisautza tradizionalarentzat. 
Gipuzkoan eta Nafarroan badugu kalitate-etiketa bat.  
− Euskal artisautza eta kultura sustatu nahi duten erakunde publikoen eta pribatuen 
inplikazioa lortzea.  
− Eguneroko artisauen lana zaintzea, berori baita gure ondare kulturalaren 
etorkizuneko giltzarria. Laburbilduz, belaunaldi berriei ezagutzera ematea gure herriaren 
usadioak, kultur tradiziotan aberatsak gara-eta  

     FITXA TEKNIKOA 
 
EDIZIOA: 18.a 
 
DATA: abenduaren 5etik 8ra 
 
ORDUTEGIA: Goiza, 11:00 - 14:30 
                Arratsaldea,  16:30 - 21:00.  
                Asteazkena 5, 19:00ak arte. 
                Igandea 8, 20:00ak arte. 
 
SARRERAREN PREZIOA: 1,30 € 
 
INAUGURAZIO OFIZIALA: Osteguna 5, 12:00etan 
 
ARTETSU SARIAK: Osteguna 5, 19:30ean. San Agustín Kultur Gunea. 
 
SALGUNEAK: 52 
 
LURRALDEKA 
Araba 2 
Nafarroa Behera 1 
Bizkaia 23 
     Durangaldea 7 
Gipuzkoa 15 
Lapurdi 1 
Nafarroa 10 
 
SEKTOREKA  
Nekazaritzako elikagaiak 8 
Beira 5 
Metala 9 
Zeramika 4 
Egurra 8 
Ehungintza 9 
Larrua 5 
Zaharberritzea 1 
Bestelakoa  1 
Harria 1 
Landare-zuntzezkoak 1 
Euskal Kirola 1 
Kosmetika 1 
Paper eta kartoia 1  
 
ESLOGANA: Artisautza eskura 

LEKUA: Azoka  
     1.600 m2 
 
EKINTZAK: ERAKUSTALDIA ETA TAILERRAK 
                
ABENDUA 5 
Egurra ezagutzeko ikastaroa. 
Gozokien tailerra. 
Papiroflexia tailerra. 
 
ABENDUA 6 
Suari dagozkion ofizioen erakustaldiak. 
 Forja Artistika. Forjaren Interpretazio Zentroa. Forjas Brun. Nafarroa. 
 Beira puztua. Argia Badago. Gipuzkoa. 
 
ABENDUA 7 
Eltzegintzako erakustaldiak eta praktikak 
 Loitz Cerámica, Susko Zeramika, Carmen Pérez, Bego Rojo. Bizkaia. 
 
ABENDUA 8 
Biosorkuntza ikastaroa. DPM Innovación. Sondika Bizkaia. 
Egurra lantzeko tailerra.Zurberri. Bilbao. Bizkaia. 
Parte hartzaileen artean hiru hilabeteko ikastaro bat zozkatuko da. 
Egur kategintza erakustaldia. Román Aduriz. Errenteria. Gipuzkoa. 
 
LEHIAKETAK: Artisau despistatua 
        Publikoren ustez erakustokirik politena. 
          Zozketa: Erosketarako baleak 
 
BABESLERIK NAGUSIENA: Bizkaiko Foru Aldundia 
BABESLEAK:  Durangoko Udala 
     Durangoko Turismoa 
     DEIA 
     BERRIA 
     GARA 
     ONDA VASCA 
     HAMAIKA TELEBISTA 
 
INTERNETEKO HEDAPENA: www.euskaldenda.info 
           euskaldenda.blogspot.com/  
                   Euskal Denda Facebook 
                      www.arbaso.com  
    
HEDABIDEAK: Lorea Madina 
        prentsa@arbaso.com 
        607 86 32 24 
 


